
Cafodd Merched y Wawr Ffair Aeaf llwyddiannus dros ben yn Llanelwedd eto eleni.  Bu'r cystadlu'n frwd ymysg y canghennau a’r clybiau  o Gaergybi i Gasgwent ac o Abertawe i Aberystwyth.  Un o'r themâu eleni oedd creu angel mewn unrhyw gyfrwng, a’r angel a ddaeth i'r brig eleni oedd angel Dilys Richards o Gangen Penybont ar Ogwr, Rhanbarth y De Ddwyrain.  Angel brydferth iawn wedi ei gwnïo â lliwiau tymhorol o aur, coch a hufen.






[image: cid:79AB9631-3013-4E6E-9289-E4B364F8719C@home][image: cid:8C1E9D31-2D26-4883-A8FF-533A1C1F7E0F@home][image: cid:804B5D16-3E7F-40A5-B47F-F1B8B81236AA@home]Llongyfarchiadau hefyd i Rhiain Bebb o Gangen Bro Ddyfi, Rhanbarth Maldwyn Powys am ddod yn ail ac i Medwen Charles o Gangen Maesywaen, Rhanbarth Meirionnydd.
 
(
 

Cyflwynwyd bron i gant o bwdinau Nadolig yng nghystadleuaeth coginio Merched y Wawr yn y Ffair Aeaf Llanelwedd eleni.  Yn ogystal ag edrych yn hynod ddeniadol roeddent hefyd yn hynod o flasus ac yn bleser i'w beirniadu.  Roedd y pwdin a ddaeth yn gyntaf yn ddeniadol iawn gydag aeron coch wedi eu gwneud â llaw yn ei addurno ac roedd blas y ffrwythau yn felys a'r cydbwysedd gyda'r brandi yn hyfryd.  Llongyfarchiadau i Winnie James o Gangen Tegryn, Rhanbarth Penfro am ddod yn gyntaf.

[image: cid:70FA4195-3725-4D9B-879E-5C7234A9E649@home]Mae rhaid bod 'na gogyddion pwdin Nadolig da yn ardal Tryweryn ym Meirionnydd hefyd!  Daeth Nen Davies a Morfydd Thomas o Gangen Bro Tryweryn yn ail ac yn drydydd yn y gystadleuaeth. 

Un o'r themâu crefft yng nghystadleuaeth Merched Y Wawr oedd lapio parsel Nadolig yn defnyddio unrhyw addurn mewn unrhyw gyfrwng.  Llongyfarchiadau di-ri i Dewina George o gangen Capel Newydd, rhanbarth Penfro a ddaeth yn gyntaf yn y gystadleuaeth.  Cyflwynodd Dewina anrheg wedi ei lapio mewn papur disglair coch, gyda phlu eira wedi eu gwneud â llaw, rhuban arian a robin goch del yn dal y cerdyn cyfarch yn ei big.  Roedd y manylder yn berffaith ac yn ysbrydoli unrhyw un i fynd at i lapio anrheg Nadolig arbennig yn defnyddio'r dyluniad yma. 

Llongyfarchiadau hefyd i Eryl Evans, Cangen Talybont, Rhanbarth Ceredigion am ddod yn ail yn y gystadleuaeth ac i Margaret Jones, Cangen Bro Radur, Rhanbarth y De Ddwyrain am ddod yn drydydd yn y gystadleuaeth eleni.

